
Eirikur Lindenskov

Seinasta veljarakanningin, 
sum Gallup Føroyar gjørdi 
í síðstu viku vísir, at um val 
var í dag, so hevði samgongan 
mist tveir tinglimir. Fólka­
flokkurin, sum fekk 22,5 
prosent á løgtingsvalinum 
29. oktober í fjør missir 3,5 
prosent og hevði fingið 19 
prosent.

Hetta hevði merkt, at 
Fólkaflokkurin misti tvey 
tingfólk og hevði farið frá 
átta tingfólkum niður á seks. 

Um vit ganga út frá atkvøðu­
býtinum á løgtingsvalinum 
seinast, so høvdu tað verið 
Bjarni Djurholm við 328 at­
kvøðum og Hanus Samró við 
304, sum ikki høvdu verið 
valdir.

Afturgongdin hjá Fólka­
flokkinum er næstan 12 ferðir 
so stór, sum afturgongdin hjá 
Sambandsflokkinum, sum 
missir 0,3 prosent. Tað kann 
tykjast eitt sindur løgið, ser­
liga tá tað ikki hevur hepnast 
Sambandsflokkinum at fáa 
stóra sambandsmálið um at 

hækka blokkstuðulin ígjøgn­
um, meðan Fólkaflokkurin 
hevur fingið sítt stóra mál 
um flatskattin ígjøgnum.

Bæði Sjálvstýrisflokkurin 
og Miðflokkurin ganga eis­
ini aftur í kanningini. Sjálv­
stýrisflokkurin missir eitt 
prosent og fer frá 4,2 pro­
sentum niður á 3,3 prosent. 
Nevnast kann, at Sjálvstýris­
flokkurin bara er 0,24 prosent 
frá at missa sína umboðan á 
tingi, tí sperrumarkið er 3,03 
prosent.

Miðflokkurin missir 1,4 

prosent og fer frá 6,3 prosent­
um niður á 4,9 prosent.

Andstøðan vinnur
Vinnararnir í hesi kann­
ingini eru allir tríggir and­
støðuflokkarnir. Størstu 
framgongdina hevur Tjóð­
veldi, sum fer fram við 2,5 
prosentum frá 18,3 á val­
inum 29. oktober til 20,8 í 
hesi kanningini. Javnaðar­
flokkurin hevur næstan 
eins stóra framgongd við 
2,4 prosentum. Hann fer frá 
17,8 prosentum á valinum 29. 

Tal av veljarum í kanningini: 500	 Kelda: Gallup Føroyar

Úrslit:	 Kanning	 29. okt 2011	 Munur

Fólkaflokkurin	 19,0	 22,5	 -3,5

Sambandsflokkurin	 24,4	 24,7	 -0,3

Javnaðarflokkurin	 20,2	 17,8	 2,4

Sjálvstýrisflokkurin	 3,3	 4,2	 -1,0

Tjóðveldi	 20,8	 18,3	 2,5

Miðflokkurin	 4,9	 6,3	 -1,4

Framsókn	 7,4	 6,2	 1,2

	 Løgtingsval
	 8. okt 2011	 25. okt 2011	 30. nov 2011	 21. feb 2012

	 19,4	 23,5	 19,2	 19,0

	 26,2	 25,4	 24,9	 24,4

	 19,0	 17,4	 20,2	 20,2

	 4,0	 4,3	 2,7	 3,3

	 20,7	 18,9	 18,9	 20,8

	 6,3	 4,9	 5,9	 4,9

	 4,3	 5,7	 8,4	 7,4

	 Kanningar:

Tingsessir:	 Kanning	 29. okt 2011	 Munur

Fólkaflokkurin	 6	 8	 -2

Sambandsflokkurin	 8	 8	 0

Javnaðarflokkurin	 7	 6	 +1

Sjálvstýrisflokkurin	 1	 1	 0

Tjóðveldi	 7	 6	 +1

Miðflokkurin	 2	 2	 0

Framsókn	 2	 2	 0

	 33	

	 Løgtingsval
	 8. okt 2011	 25. okt 2011	 30. nov 2011	 21. feb 2012

	 6	 8	 7	 6

	 9	 8	 8	 8

	 6	 6	 7	 7

	 1	 1	 0	 1

	 7	 6	 6	 7

	 2	 2	 2	 2

	 2	 2	 3	 2

	 Kanningar:

VELJARAKANNING

Skrædl 
hjá Fólka­
flokkinum
VELJARAKANNING Hevði løgtingsval verið í dag, hevði samgongan mist 
6,2 prosent av veljarunum. Og størstu afturgongdina eigur Fólkaflokkurin, 
meðan Javnaðarflokkurin og Tjóðveldi ganga javnt stórt fram


